
Jaya Stuti

ಜಯಸ್ತುತಿಃ

ಜಯಸರ್ವಜನಾಧೀಶ ಜಯಗೌರೀಪತೇ ಶಿವ ।
ಜಯದೇವಮಹಾದೇವಜಯಗಂಗಾಧರೇಶ್ವರ  ॥ ೧॥
ಜಯದಗ್ಧಪುರಾಧ್ಯಕ್ಷ   ಜಯಕಾಲಾಂತಕಾರಕ ।
ಜಯಕಾಮವಿರಾಮೇಶಜಯಭಕ್ತಾನುಕಂಪಕ  ॥ ೨॥
ಜಯತ್ರೈಲೋಕ್ಯಸಂರಕ್ಷಿನ್    ಜಯನಿರ್ಗುಣ ಸದ್ಗುಣ  ।
ಜಯಾನಂತಗುಣಾರಂಭಜಯಘೋರಮಹೇಶ್ವರ  ॥ ೩॥
ಜಯಚಂದ್ರಕಲಾಕ್ರಾಂತ   ಜಯನಾಗೇಂದ್ರಭೂಷಣ  ।
ಜಯಪುಂಗವಸತ್ಕೇತೋ  ಜಯತ್ರ್ಯಕ್ಷ   ಮಹೇಶ್ವರ  ॥ ೪॥
ಜಯಾಂತಕರಿಪೋಶಂಭೋ ಜಯಬ್ರಹ್ಮಾದಿಕಾರಣ   ।
ಜಯಪಂಚಕಲಾತೀತ ಜಯಶೂಲಿನ್ಕಪಾಲಭೃತ್  ॥ ೫॥
ಜಯೋಪೇಂದ್ರೇಂದ್ರಚಂದ್ರಾದ್ಯ    ಜಯನಂದ್ಯಾದಿವಂದಿತ  ।
ಜಯಾನೇಕಗಣಾಧೀಶ ಜಯಸ್ವಾಮಿನ್ ಮಹೇಶ್ವರ  ॥ ೬॥
ಜಯವಿಶ್ವಾದ್ಯ  ವಿಶ್ವೇಶ  ಜಯವಿಶ್ವೈಕಕಾರಣ  ।
ಜಯವಿಶ್ವಸೃಜಾಂ ಮುಖ್ಯ ಜಯವಿಶ್ವಸ್ಯ  ಸದ್ಗುರೋ ॥ ೭॥
ಜಯನಿರಾಮಯಜಯಸುಧಾಮಯಜಯಧೃತಾಮೃತದೀಧಿತೇ
ಜಯಹತಾಂತಕ ಜಯಕೃತಾಂತಕ ಜಯಪುರಾಂತಕ ಸದ್ಗತೇ  ।

ಜಯಪರಾಪರ ಜಯದಯಾಪರಜಯನತಾರ್ಪಿತಸದ್ಗತೇ
ಜಯಜಿತಸ್ಮರ  ಜಯಮಹೇಶ್ವರ  ಜಯಜಯತ್ರಿಜಗತ್ಪತೇ   ॥ ೮॥

ಇತಿ ಜಯಸ್ತುತಿಃ  ಸಮಾಪ್ತಾ ।

